
				ఈ పుట అచ్చుదిద్దబడ్డది


అల్లోమారెనే పిల్లోమారెనే

కష్టానికి సేతగాని బతుకులాయెనే

అల్లోమారెనే పిల్లోమారెనే

పూటకొక్కమాట మార్చెరోజులొచ్చెనే

రోజు మారెనే కోటబురుజు మారెనే

లోకంలో స్వార్థబుద్ది బెరిగిపోయెనే                    ॥రాజు॥

అల్లోమారెనే పిల్లో మారెనే

ఆశగొంటి తనం గూడ ఎక్కువాయెనే

అల్లోమారెనే పిల్లోమారెనే

మనిషిబుద్ది మనలనింక వదలదాయెనే

అల్లోమారెనే పిల్లోమారెనే

మెత్తటోన్ని జూసి జనం వత్తసాగెనే                  
॥రాజు॥

అల్లోజూడవే పిల్లోజూడవే

క్వాలిఫైడ్ టీచర్ల కథలు జూడవే

అల్లోజూడవే పిల్లో జూడవే

సస్తనని బెదిరించి సంకనెక్కెనే

అల్లోజూడవే పిల్లోజూడవే

కరిసె కుక్క జోలి కెవడు బోకపాయెనే                
॥ రాజు॥

అల్లోజూడవే పిల్లోజూడవే

నాడు ఉన్నయూడబీకుతుంటే అడగరాయెనే

అల్లోజూడవే పిల్లో జూడవే

నాడు ఎవని బాదలాడుబడ్తు అడ్కతిన్నరే

అల్లోతెల్సుకో పిల్లో తెల్సుకో

పెన్షనంటే ఎవనికైన ఆశబుట్టునే

అల్లోతెల్సుకో పిల్లో తెల్సుకో

కొడ్తనంటే ఎవనికైన భయంబుట్టునే

రాజు మారినా అయ్యో మంత్రి మారినా

తెలంగాణ బతుకు గింత మారదాయెనా

అల్లోజూడవే పిల్లో జూడవే

